
Balkh dan Mazari Sharif

Bandar-bandar di
Afghanistan Utara

Wilayah Balkh di Afghanistan
utara mempunyai 1.6 juta
orang penduduk, ramai di
antara mereka adalah orang
Uzbek dan Tadjik walaupun
terdapat juga ramai orang-
orang dari suku minoriti
Hazara dan Pashtun. Mazari
adalah ibu kota wilayah dan

mempunyai 240,000 orang
penduduk. Di pusat Bandar ini
anda dapat melawat Masjid
Biru (Rawze-e-Sharif) yang
terkenal yang telah dibina
pada abad ke-14 menurut
suatu mimpi bahawa Ali bin
Talib, menantu dan saudara
Nabi Muhammad, telah
dikebumikan di sana. Walau
bagaimanapun, kebanyakan
orang-orang Islam percaya
bahawa dia sebenarnya
dikebumikan di Najaf di Iraq.
Bandar ini telah menjadi suatu
tapak penziarahan yang
penting bagi orang-orang
Afghan Syiah dan juga bagi
ramai penziarah Sunnah,
terutamanya semasa Nauroz

(suatu perayaan Tahun Baru
selama 40 hari yang bermula
pada 21hb Mac menurut
kalendar Parsi).

Di antara bulan Mei dan Julai
1997, Taliban cuba
mengambilalih Mazari tetapi
gagal, menyebabkan lebih
kurang 2,500 askar Taliban
dibunuh. Sebagai pembalasan
bagi peristiwa ini, Taliban
kembali pada bulan Ogos
1998, menyebabkan ramai
orang Hazara dan orang
tempatan lain dibunuh
semasa. Tidak lama selepas
itu bandar Mazari diambilalih
oleh Taliban. Bahkan sampai



sekarang orang-orang yang
menyaksikan peristiwa itu tidak
dapat menahan emosi semasa
menceritakan kisah bagaimana
jenazah-jenazah terbiar
berminggu-minggu di jalanan
dan bagaimana bau maut
menyelubungi bandar itu.

Kini Mazari Sharif, bandar
yang ke-empat terbesar di
Afghanistan, sedang melihat
perkembangan dengan jalan-
jalan, pasaraya-pasaraya dan
kafe internet yang baru.
Namun hanya terdapat
sebilangan kecil orang Kristian.
Bandar Balkh (yang dikenali
sebagai Baktria sebelum ini)

yang terkenal hanya 20 minit
jauhnya ke barat Mazari
menaiki kereta. Bandar ini
merupakan sebahagian dari
Empayar Parsi dan ditakluk
oleh Iskandar Agung.
Kemudiannya ia menjadi suatu
pusat bagi agama dan
akhirnya apabila orang-orang
Arab mengambil kuasa di
dalam abad yang ke-8, ia
digelar “Ibu kepada Bandar-
bandar” oleh kerana ia terkenal
dengan kekayaan dan pusat-
pusat pendidikannya. Pada
tahun 1221 ia dimusnahkan
oleh Genghis Khan dan terbiar
dalam keadaan runtuh
sehinggalah permulaan abad
ke-16, apabila ia dibina

semula. Yang tinggal dari
zaman kegemilangan Balkh
adalah hanya kubu kota dan
beberapa runtuhan bangunan
yang lain. Bandar baru ini,
yang dikenali sebagai
Wazirabad, mempunyai 70,000
orang penduduk, kebanyakan
mereka adalah dari suku
Uzbek. Di Balkh kini tiada
saksi Kristian.

Bahan-bahan Doa:

* Berdoalah agar penziarah ke
Masjid Biru yang mencari
kebebasan, penyembuhan dan



hikmat akan bertemu dengan
Yesus secara peribadi.

* Berdoalah bagi orang-orang
di Mazari Sharif, terutamanya
suku Hazara, yang terus hidup
menghadapi kesan-kesan
trauma akibat dari peristiwa-
peristiwa dari tahun-tahun
1990-an. Semoga mereka
menemui Kristus yang
merupakan satu-satunya
caranya mereka dapat
menemui damai dan
kemampuan untuk
mengampuni.

Berdoalah bagi orang-orang
percaya yang masih sedikit di
kawasan ini agar mereka
dapat membina perhubungan
yang baik dan yang dapat
memberi hidup baru kepada
orang lain, untuk membuka
peluang untuk membawa

pengaruh dan saksi yang baik.

Berdoalah khususnya agar
bandar Balkh (kini Wazirabad)
akan mempunyai saksi bagi
Kristus.

Berdoal ah juga
Keadaan politik dan tentera di
Afghanistan masih tidak stabil.
Pemimpin-pemimpin
kebangsaan dan tempatan
perlu berani, gigih dan bijak
untuk tahu bagaimana
memerintah dengan baik
dalam keadaan pada masa
sekarang.

